
U IME FEDERACIJE BOSNE I HERCEGOVINE! 
 
 
 Kantonalni sud u Tuzli, u vijeću sastavljenom od sudija Samira Jusičića kao 
predsjednika vijeća te Šejle Kamberović Hadžiefendić i Faruka Latifovića kao članova vijeća, 
uz učešće Mirjane Kanjić kao zapisničara, u krivičnom predmetu protiv optuženog B.K. zv. „B.“, 
zbog krivičnog djela Organizovani kriminal iz člana 342. stav 3. Krivičnog zakona Federacije 
Bosne i Hercegovine u vezi sa krivičnim djelom Ubistvo iz člana 166. stav 1. u vezi sa članom 
32. stav 2 Krivičnog zakona Federacije Bosne i Hercegovine, u vezi sa krivičnim djelom 
Dogovor za učinjenje krivičnih djela iz člana 338. Krivičnog zakona Federacije Bosne i 
Hercegovine, u vezi sa krivičnim djelom Ubistvo iz člana 166. stav 1. u vezi sa članom 28. i 
33. Krivičnog zakona Federacije Bosne i Hercegovine, u vezi sa krivičnim djelom Ugrožavanje 
sigurnosti iz člana 183. stav 2. u vezi sa stavom 1. Krivičnog zakona Federacije Bosne i 
Hercegovine, u vezi sa krivičnim djelom Pripremanje krivičnog djela iz člana 339. Krivičnog 
zakona Federacije Bosne i Hercegovine, u vezi sa krivičnim djelom Ubistvo iz člana 166. stav 
1. u vezi sa članom 32. Krivičnog zakona Federacije Bosne i Hercegovine, u vezi sa krivičnim 
djelom Nasilničko ponašanje iz člana 362. stav 1. Krivičnog zakona Federacije Bosne i 
Hercegovine, u sticaju sa produženim krivičnim djelom Iznuda iz člana 295. stav 2. u vezi 
stava 1. i u vezi sa članom 55. Krivičnog zakona Federacije Bosne i Hercegovine, i optuženog 
A.H. zv. „Č.“, zbog krivičnog djela Organizirani kriminal iz člana 342. stav 2. Krivičnog zakona 
Federacije Bosne i Hercegovine, u vezi sa krivičnim djelom Dogovor za učinjenje krivičnih djela 
iz člana 338. Krivičnog zakona Federacije Bosne i Hercegovine, u vezi sa krivičnim djelom 
Ubistvo iz člana 166. stav 1. u vezi sa članom 28. i članom 33. Krivičnog zakona Federacije 
Bosne i Hercegovine, u vezi sa produženim krivičnim djelom Nasilničko ponašanje iz člana 362. 
stav 2. u vezi sa stavom 1. Krivičnog zakona Federacije Bosne i Hercegovine, i u sticaju sa 
produženim krivičnim djelom Iznuda iz člana 295. stav 2. u vezi sa stavom 1. i članom 55. 
Krivičnog zakona Federacije Bosne i Hercegovine, sve u vezi sa članom 54. istog Zakona, po 
potvrđenoj optužnici Kantonalnog tužilaštva Tuzlanskog kantona broj T03 0 KTO 0086332 19 
od 08.06.2020. godine, koja je djelimično izmijenjena na glavnom pretresu dana 03.02.2023. 
godine i dana 08.04.2023. godine, nakon održanog javnog glavnog pretresa dana 08.07.2025. 
godine u prisustvu tužiteljica Kantonalnog tužilaštva Tuzlanskog kantona Mirzete Begić i 
Danice Arapović Kovačević, optuženog B.K. zv. „B.“ i njegovog branioca, advokata Vlade 
Adamovića iz Sarajeva, te optuženog A.H. zv. „Č.“ i njegove braniteljice, advokata Mirne 
Alibegović iz Tuzle, donio je i dana 15.07.2025. godine u odsustvu stranaka i branilaca javno 
objavio 
 
 

P R E S U D U 
 

Optuženi 
B.K. zv. “B.“, sin H. i B. rođene A., rođen .... godine u Z., stalno nastanjen u T., naselje 

..., pismen, završio osnovnu školu, bez zanimanja, nezaposlen, oženjen, otac jednog 
malodobnog djeteta, prema vlastitoj izjavi lošeg imovnog stanja, vojnu obavezu nije regulisao, 



ne vodi se u VE, Bošnjak, državljanin BiH, JMBG: ..., osuđivan i to: [ ... ] Ispušteni podaci iz 
kaznene evidencije, nalazi se u pritvoru od 17.12.2019. godine u 16,30 sati 

 
 A.H. zv. „Č.“, sin M. i A. rođene Č., rođen ... godine u T., nastanjen u Ž., ..., pismen, 
sa završenom osnovnom školom, po zanimanju NK radnik, pismen, nezaposlen, oženjen, otac 
jednog malodobnog djeteta, vojsku nije služio, nema čin rezervnog vojnog starješine, ne vodi 
se u VE, neodlikovan, lošeg imovnog stanja, Bošnjak, državljanin BiH, JMBG: ..., osuđivan [ 
... ] Ispušteni podaci iz kaznene evidencije, nalazio se u pritvoru od 20.12.2019. godine u 
17,45 sati do 20.05.2022. godine te od 25.05.2023. godine do 15.07.2025. godine 
 
 

K r i v i  s u 
  
Što su  
 
B.K. zv. „B.“ i A.H. zv. „Č.“, zajedno sa S.S. zv. „Š.“, A.L., A.J.1 i E.H.: 
 

Od početka 2017. godine pa do sredine decembra mjeseca 2019. godine, na području 
Tuzlanskog kantona, B.K. zv. „B.“ odlučio da organizuje grupu ljudi koja će udruženo, 
organizovano, zajedničkim i planiranim djelovanjem, radi stvaranja prevlasti, moći i sticanja 
protivpravne imovinske koristi, vršiti razna krivična djela, iako je bio svjestan i znao da 
rukovodi grupom za organizirani kriminal, za vršenje krivičnih djela, što je i htio, kojoj grupi 
su pripadali S.S. zv. „Š.“, A.H. zv. „Č.“, A.L., E.H., a od novembra 2018. godine i A.J.1, koji su 
bili svjesni da djeluju u sastavu te organizirane grupe, formirane u cilju činjenja krivičnih djela, 
što su i htjeli, a koji su i u ranijem periodu pojedinačno ili zajedno sa drugim osobama vršili 
razna krivična djela, koja djela su činili radi omogućavanja nesmetanog djelovanja i eliminacije 
osoba koje su pripadale ili bile bliske osobama iz grupe sa kojom su u dužem vremenskom 
periodu bili u sukobu, kao i neovlaštenog prometa opojnim drogama, te iznuda, koja grupa je 
bila prepoznatljiva u gradu Tuzla, kao i na području Tuzlanskog kantona, po svom nasilnom 
ponašanju na ulicama, često i uz upotrebu oružja, kao i u ugostiteljskim objektima, gdje su 
ispoljavali i vršili nasilje, a i na način da su se sami putem društvenih mreža predstavljali kao 
opasni momci, objavljujući fotografije sa oružjem u rukama, deklarišući se kao grupa koja se 
ne plaši nikoga, pa ni policije, pa je o B.K. zv. „B.“ snimljena i pjesma te video spot u kojem 
se on, zajedno sa članovima svoje grupe, predstavljaju kao opasni tipovi kojima niko ništa ne 
može, koji rade prljave dilove, a B.K. zv. „B.“ i u jednom od najtiražnijih dnevnih listova, kao 
i na društvenim mrežama, sebe predstavio kao kralja podzemlja, pa su vlasnici ugostiteljskih 
i drugih objekata samo njihovo pojavljivanje u objektima shvatili kao ozbiljnju prijetnju, da bi 
isti mogli ugroziti njihovu imovinu i njihovu sigurnost, a istovremeno obezbijedili nesmetan 
promet opojnim drogama u ugostiteljskim objektima „...“ i restoran „...“, u kojim objektima 
je, kao član ove organizirane grupe prodaju droge vršio E.H., kao i druge njemu bliske osobe, 
pa su vlasnici objekata, uslijed straha za svoju sigurnost i sigurnost svoje imovine, na njihovo 
traženje davali novac na ime navodne zaštite njihovih objekata, iako nisu ni imali potrebu za 
istom niti su ovi to činili, a B.K. zv. „B.“ kao organizator ove grupe je osobama koje su na 
njegovo traženje i odrađivali određene poslove, kao i podstrekavanim osobama za vršenje 
krivičnih djela plaćao odnosno nudio za te poslove nagrade u novcu, drogi, stvarima, kao i 
određenim uslugama, pa je ova organizirana grupa, zajedno sa drugim osobama koje su bile 
bliske B.K. zv. „B.“, u tom periodu počinila veći broj krivičnih djela Iznude iz člana 295. stav 
2. Krivičnog zakona Federacije Bosne i Hercegovine, Nasilničkih ponašanja iz člana 362. KZ 
FBiH, Ugrožavanja sigurnosti iz člana 183. KZ FBiH, Ubistva iz člana 166 Krivičnog zakona 
Federacije Bosne i Hercegovine, Dogovor za učinjenje krivičnih djela iz člana 338. Krivičnog 
zakona Federacije Bosne i Hercegovine, Neovlaštene proizvodnje i stavljanje u promet opojnih 
droga iz člana 238. Krivičnog zakona Federacije Bosne i Hercegovine, a činjenjem navedenih 



krivičnih djela su stekli imovinsku korist u iznosu od najmanje 119.000,00 KM, kao i znatnu 
imovinu, i to B.K. zv. „B.“ imovinsku korist u iznosu od najmanje 82.458,50 KM, kao i putničko 
motorno vozilo marke „Mercedes benz GLE“, kao i drugu pokretnu imovinu, S.S. zv. „Š.“ 
imovinsku korist u iznosu od najmanje 36.870,00 KM, kao i dva putnička motorna vozila marke 
„Audi A6“ i „Audi A3“, iako isti nisu nikada bili zaposleni niti su imali zvanične prihode, pa su 
tako:  

 
 

I 
 

Tokom 2018. i 2019. godine, na području Tuzlanskog kantona, a nakon što je u aprilu 
mjesecu 2014. godine S.G., koji se družio sa S.H., a koji su bili bliski grupi M.H. zv. „M.Š.“, iz 
vatrenog oružja ispalio više hitaca u J.T., bliskog prijatelja M.H. i B.K. zv. „B.“, a koji su bili 
suprostavljena grupa M.H. zv. „M.Š.“, nakon kojeg događaja je bilo više sukoba u gradu 
između pripadnika ove dvije grupe, i kada su se G.R. i B.N., a koji su u ranijem periodu bili 
bliski B.K. zv. „B.“ i njegovoj grupi, počeli družiti sa N.N. zv.“R.“, osobi bliskoj M.H. zv. „M.Š.“, 
u vezi s čim su i objavljivali zajedničke fotografije na društvenim mrežama, pa je B.K. zv. „B.“, 
zajedno sa pojedinim članovima ove grupe, kao i drugim njemu bliskim osobama, tokom 2018. 
i 2019. godine, kako bi se istima osvetio zbog svega toga, organizirao praćenja, napade, 
uključujući i planiranje likvidicija osoba bliskih M.H. zv. „M.Š.“, pa su tako: 
 
 

1. B.K. zv. „B.“ 
 

U mjesecu novembru 2018. godine u Tuzli, nakon što je početkom te godine, od strane 
nepoznate osobe pucano na njegovu kuću, za koju pucnjavu je on smatrao da je izvršio N.N. 
zv.“R.“, pa iako je bio svjestan i znao da kao osoba koja rukovodi grupom za organizirani 
kriminal iz člana 342. Krivičnog zakona Federacije Bosne i Hercegovine, potiče drugoga na 
počinjenje krivičnog dijela ubistva iz člana 166. stav 1. Krivičnog zakona Federacije Bosne i 
Hercegovine, što je i htio, a djelujući u interesu i za račun ove grupe, putem telefona, preko 
aplikacije „Signal“, pozvao I.H. i tražio da se vidi s njim, te kada mu je ovaj rekao da trenutno 
nije u Živinicama i da će mu se javiti kad dođe, pa kako mu su isti nije javio, nakon dva dana 
ponovo je pozvao I.H., te mu rekao da mu treba pomoć vezano za N.N. zv.“R.“, a kojeg I.H. 
nije poznavao lično, ali se sjetio o kome je riječ, jer mu je on ranije pominjao da je imao sukob 
sa N.N. zv.“R.“, pa kada mu je ovaj rekao da ide iz Sarajeva prema Živinicama, on mu je rekao 
da treba da se vide odmah kad dođe u Živinice i da će on po njega poslati vozilo i kada ga je 
I.H. pitao zbog čega ga treba, isti je I.H. rekao da za njega ima posao, da je pripremio logistiku 
i da je okupio ekipu od par momaka da „završe“ N.N. zv.“R.“, a da će on konkretne upute za 
taj posao dobiti kad se vide i da će on biti ispoštovan što se tiče novca, što ovaj to nije htio 
prihvatiti, jer nije htio da učestvuje u tome, 
 
  

2. B.K. zv. „B.“ i A.H. zv. „Č.“, zajedno sa E.H., S.S. zv. „Š.“ i A.L. 
 

U mjesecu aprilu 2019. godine, u večernjim satima, u Banovićima, nakon što su saznali 
da je istog dana u Banovićima u teretani došlo do sukoba između člana ove organizovane 
grupe A.L. i B.N., tako što je, A.L., vidjevši B.N., a za kojeg je znao da se u posljednje vrijeme 
druži sa N.N. zv.“R.“ i G.R., rekao istom „Jebo vam M.H. zv. „M.Š.“ mater svima“, govoreći da 
ne smije više dovoditi u Banoviće N.N. zv.“R.“ i te momke iz T., te odmah potom fizički nasrnuo 
na B.N., gdje je došlo do fizičkog sukoba između njih dvojice, pa kada je B.N. nakon tog 
sukoba otišao iz teretane, te obzirom da su mu u istoj ostali telefon i oprema, pozvao je N.V., 
kojeg je usput sreo, da ode s njim kako bi uzeo stvari, i nakon što su uzeli stvari, te kada su 



ušli u svoja vozila, pojavio se S.Ž., te mahnuo rukom, a odmah iza njega se pojavio i A.L., pa 
kada je B.N. izašao iz vozila,  A.L. je, iako je bio svjestan i znao da kao član ove grupe za 
organizirani kriminal iz člana 342. Krivičnog zakona Federacije Bosne i Hercegovine, ugrožava 
sigurnost B.N. ozbiljnom prijetnjom da će napasti na njegov život, što je i htio, a djelujući u 
interesu i za račun ove grupe, izvadio pištolj, i tada zaprijetio B.N. “Ja ću tebe završiti, tek sad 
imaš veliki problem, sad znaš s kim imaš problem“, a onda mu ponovo zaprijetio „Ja ću tebe 
ubiti“, u kojem momentu je B.N. istom rekao „Ja znam da ćeš me ubiti, ako hoćeš me ubiti, 
pucaj sad“, a koji dalji sukob je spriječio N.V., B.K. zv. „B.“, E.H., A.H. zv. „Č.“ i S.S. zv. „Š.“, 
zajedno sa još nekoliko lica, su došli u Banoviće, te su se sastali sa A.L. u UO „...“ u Banovićima, 
vlasništvo A.L., pa su A.L., A.H. zv. „Č.“ i S.S. zv. „Š.“, iako su bili svjesni i znali da kao članovi 
ove grupe za organizirani kriminal iz člana 342. Krivičnog zakona Federacije Bosne i 
Hercegovine dogovaraju učinjenje krivičnog djela propisanog zakonom u Federaciji, što su i 
htjeli, B.K. zv. „B.“, kao osoba koja rukovodi ovom grupom, je predložio da idu odmah pronaći 
B.N. kako bi ga likvidirali, ali je A.L. predložio da malo sačekaju, iz razloga što bi, zbog ovog 
sukoba koji je on imao sa B.N. tog dana, bilo više nego jasno da oni stoje iza njegove 
likvidacije, pa su tada  dogovorili da će sačekati prvi sukob koji bi B.N. imao s nekim drugim, 
pa da iskoriste tu situaciju za njegovu likvidaciju, kako to ne bi ukazivalo na njih, pa kada je 
B.N. saznao za te prijetnje, iste je shvatio ozbiljno, iz razloga što su mu prijetnje prenesene i 
upućene od strane ovih lica za koje je bio siguran da to namjeravaju učiniti, jer je imao 
saznanja da su se B.K. zv. „B.“ i A.H. zv. „Č.“ cijelo vrijeme interesovali gdje je njegova kuća 
i gdje živi,  
 

pa u svojoj daljoj namjeri da se likvidiraju G.R. i B.N., a sve zbog njihove bliskosti sa 
N.N. zv.“R.“ i M.H. zv. „M.Š.“, B.K. zv. „B.“ je, zajedno sa pojedinim članovima svoje grupe, a 
i sam, u narednom periodu nastavio sa upućivanjem prijetnji, te pronalaženjem pogodnih 
osoba koje bi izvršile likvidaciju ove dvojice, a što je i sam planirao, pa su tako 
 
 

3. B.K. zv. „B.“ zajedno sa E.H. 
 

Dana 19. maja 2019. godine, na području Tuzlanskog kantona, M.D., čiji je otac vlasnik 
restorana „...“ u Sapni, u kojem objektu su B.N. i G.R. radili kao redari, poslao poruku B.N., u 
kojoj poruci mu je napisao da se nalazi u Sapni sa licem O.M. zv. „O.“, koji radi kao taksista u 
S. i koji je vlasnik ... u S. i osoba bliska B.K. zv. „B.“, E.H. i A.H. zv. „Č.“ i da mu je O.M. zv. 
„O.“ prenio poruke od B.K. zv. „B.“ i E.H. u kojima porukama su isti, a svjesni da kao članovi 
ove organizirane grupe iz člana 342. Krivičnog zakona Federacije Bosne i Hercegovine 
ugrožavaju sigurnost više osoba ozbiljnom prijetnjom da će napasti na život tih osoba, što su 
i htjeli, a djelujući u interesu i za račun ove grupe, rekli da su angažovali dvije osobe koje će 
završiti G.R., kao i B.N., koju poruku je B.N. prenio i G.R., a koje prijetnje su ovi, zbog pokušaja 
ubistva G.R. prethodnog dana, a i zbog pokušaja likvidacije N.N. zv.“R.“, sa kojim su se G.R. 
i B.N. u to vrijeme konstantno družili, koja je izvršena u februaru mjesecu te godine od strane 
A.T., a koji je postupao po nalogu treće osobe, i shvatili ozbiljno, zbog čega su isti bili u 
konstantnom strahu za njihovu likvidaciju od strane ovih lica, kao i lica koja su zajedno sa 
njima u toj organiziranoj grupi, koja mogu biti angažirana za poslove likvidacije, 
 
 

4. B.K. zv. „B.“  
 

Tokom jula i početkom augusta mjeseca 2019. godine, u Živinicama, istrajavajući u 
svojoj namjeri da likvidiraju B.N. i G.R., početkom jula mjeseca 2019. godine, u Živinicama, 
B.K. zv. „B.“ je zajedno sa E.D. zv. „D.“ iz Ž., došao u Živinice, u ulicu ..., pred kuću u kojoj 
živi R.V., pa je B.K. zv. „B.“ tražio od R.V. pištolj koji je prethodno dao R.H., a nakon što je 



ovaj lišen slobode zbog paljenja vozila G.R., rekavši da mu treba taj pištolj da ukloni sa njega 
serijske brojeve, i kada je ovaj rekao da pištolj nije kod njega, B.K. zv. „B.“ je, iako je bio 
svjestan i znao da kao osoba koja rukovodi grupom za organizovani kriminal iz člana 342. 
Krivičnog zakona Federacije Bosne i Hercegovine, potiče drugog na krivično djelo ubistva, što 
je i htio, a djelujući u interesu i za račun ove grupe, ponudio R.V. da on ubije ili da izranjava 
B.N., govoreći da se isti druži sa G.R., i da to uradi na području općine Kladanj u subotu gdje 
je ovaj radio na obezbjeđenju hotela „...“, a da će mu za tu uslugu dati iznos od 5.000,00 KM 
i da će to sve isplanirati njegov prijatelj iz K., a za svo to vrijeme se svakog vikenda preko 
H.M. iz K. raspitivao ko radi na obezbjeđenju tog objekta, da bi mu nakon par dana rekao da 
moraju sačekati neko vrijeme, obzirom da je ovaj angažovao neko lice koji ga je vozio u 
Kladanj, a početkom avgusta mjeseca 2019. godine B.K. zv. „B.“ je ponovo došao do kuće 
R.V. i ponovo tražio da isplaniraju pucanje na B.N. te mu rekao da za tu priliku koristi motor 
„Vespu“, a da će mu on dati novac da kupi isti i da tim motorom može pobjeći sa lica mjesta, 
te da će mu dati silikonsku masku s kojom će dobiti drugu facu - lice da se ne bi mogao 
prepoznati na video kamerama, međutim, do realizacije ovog plana nije došlo jer je R.V. ubrzo 
bio lišen slobode zbog prodaje narkotičkih sredstava, da bi jedne prilike nakon toga, kada je 
B.N. prilazio svojoj kući, primijetio je da ga neka lica prate što ga je jako uznemirilo, jer je 
prethodno od prijatelja iz Ž. dobio saznanja da su za njegovu likvidaciju zadužene osobe iz Ž., 
pa je B.N. zbog svega toga, a obzirom da je dobijao konstantna upozorenja od svojih prijatelja 
i poznanika da se vrbuju osobe za njegovu likvidaciju, o čemu je, između ostalih, obaviješten 
i od strane svog poznanika M.R. u ljeto 2019. godine, koji mu je prenio da je saznao da je za 
njegovu likvidaciju ponuđeno i M.H., bivšem zatvorskom stražaru da ovog likvidira, za što bi 
mu bio plaćen novčani iznos od 3-5 hiljada KM, bio u konstantnom strahu za svoj život. 

II 
 
B.K. zv. „B.“ i A.H. zv. „Č.“, zajedno sa S.S. zv. „Š.“, A.J.1 i E.H.  
 

Od maja mjeseca 2017. godine pa do kraja 2019. godine, na području Tuzlanskog 
kantona, iako su bili svjesni i znali da kao grupa za organizirani kriminal djeluju u cilju vršenja 
krivičnog djela iznude iz člana 295. stav 2 Krivičnog zakona Federacije Bosne i Hercegovine, 
što su i htjeli, a sve s ciljem pribavljanja imovinske koristi, poznati kao osobe koje su vršile 
iznude u gradu Tuzla i šire, kako od vlasnika ugostiteljskih objekata, tako i od fizičkih lica, 
ističući se po nasilničkom i bahatom  ponašanju, po obračunima u gradu uz upotrebu vatrenog 
oružja, dakle poznati kao „opasni momci“, iznuđivali novac od fizičkih lica, za koja su znali da 
imaju novaca, izmišljajući, između ostalog, i nepostojeće dugove, te nudili svoju „zaštitu“ 
privrednicima i vlasnicima ugostiteljskih objekata, koju ovi, zbog unaprijed stvorenog straha 
da su oni, kao takvi, prijetnja za njihovu sigurnost i njihovu imovinu, znajući da su oni bili 
prepoznatljivi u gradu po svom nasilnom ponašanju, gdje su samim pojavljivanjem u 
ugostiteljskim objektima, kao grupa, a i pojedinačno, stvarali strah kod vlasnika, uposlenika i 
gostiju, obzirom da su oni, kao i osobe bliske njima, fizički napadali na goste, oštećivali 
imovinu, stvarali probleme agencijama koje su bile angažovane na zaštiti tih objekata, a sve 
u cilju kako bi iste eliminisali i postavili svoje ljude u tim objektima, pa su, između ostalog, u 
objektima „...“, restoran „...“ na T., vlasništvo Z.Č., restoran „...“ u L., postavljali svoje ljude 
na ulaz, pa je tako A.H. zv. „Č.“, radeći kao „obezbjeđenje“ u restoranu „...“, stvorio više 
incidentnih situacija, između ostalog je fizički napao M.G.1 kao gosta tog objekta, B.K. zv. „B.“ 
razbio TV prijemnik u istom objektu, A.J.1 svojim nasilnim ponašanjem primorao vlasnika tog 
objekta T.V. da mora raskinuti ugovor sa firmom „Sector Security“ iz Banja Luke, kao i u 
objektu „...“, u kojem objektu su izazvali više incidentnih situacija, između ostalih i incident 
između M.M. i B.K. zv. „B.“, s jedne strane i prijatelja vlasnika Z.Č., izvjesnog D., koji živi u 
inostranstvu, a kada je isti bio u Z.Č. društvu u tom objektu, da bi poslije toga B.K. zv. „B.“ i 
S.S. zv. „Š.“ tražili da oni obezbjeđuju ovaj objekat, zbog čega su dolazili i kući A.S., koji je 
vodio taj restoran, zbog čega vlasnici objekata nisu smjeli ni odbiti, pa su tu navodnu zaštitu 



i prihvatali i na njihov zahtjev plaćali novčani iznos koji su oni zahtijevali, iako im ta zaštita 
nije bila ni potrebna, pa su u tom cilju B.K. zv. „B.“ i S.S. zv. „Š.“ osnovali i agenciju za zaštitu 
ljudi i imovine pod nazivom „Wolves security“, a čiji je formalno osnivač i direktor S.H. zv. 
„Dž.“, jer ova dvojica, kao osobe koje su ranije osuđivane za razna krivična djela, za koja su 
im izricane i zatvorske kazne, nisu mogli biti osnivači takve agencije, ali su se njih dvojica 
pojavljivala kod vlasnika, od kojih su tražili da plaćaju ovoj agenciji određenu sumu novca 
mjesečno, na ime navodne zaštite njihovih objekata, pa su isti, a zbog stvorenog straha 
prijetnjom od ove grupe za njihovu sigurnost i njihove objekte, i pristajali da zaključe formalno 
ugovore sa tom agencijom, u kojima je predviđena 24 sata fizička zaštita, a koju zaštitu nisu 
nikada ni vršili niti su je mogli vršiti na tolikom broju objekata sa četiri uposlena zaštitara, a 
dok su pojedini vlasnici objekata njima lično isplaćivali određene novčane iznose na ime 
njihove navodne zaštite i zaštite njihovih objekata, a takođe su novac iznuđivali i od 
pojedinaca, pa su tako: 
 
 
B.K. zv. „B.“ zajedno sa S.S. zv. „Š.“ i S.H. zv. „Dž.“ 
 

1. Od maja mjeseca 2017. godine do decembra mjeseca 2019. godine, u Tuzli, nakon što je E.M. 
otvorio UO „...“, B.K. zv. „B.“ po prethodnom dogovoru sa S.S. zv. „Š.“, iako svjesni da s ciljem 
pribavljanja protivpravne imovinske koristi, u okviru grupe za organizirani kriminal iz člana 
295. stav 2. Krivičnog zakona Federacije Bosne i Hercegovine, a djelujući u interesu i za račun 
ove grupe, ozbiljnom prijetnjom prisiljavaju ovog da na štetu svoje imovine plaća na ime 
navodne zaštite objekta, određene novčane iznose, što su i htjeli, S.S. zv. „Š.“ tražio da mu 
ovaj za zaštitu tog ugostiteljskog objekta plaća 500,00 KM mjesečno, pa je E.M., a znajući da 
isti pripada grupi koja iznuđuje novac od vlasnika objekata u gradu, a kako ne bi imao 
probleme u svom objektu od strane te grupe, i pristao da istom plaća tokom zimskih mjeseci, 
u kojim mjesecima je objekat radio, za navodnu zaštitu tog njegovog objekta iznos od 500,00 
KM mjesečno, što je činio sve do kraja 2017. godine, kada je prestao sa radom UO„...“,tako 
da je od mjeseca oktobra 2015. godine do marta mjeseca naredne godine, plaćao S.S. zv. „Š.“ 
za neobavljene usluge zaštite mjesečno iznos od 500,00 KM, da bi nakon što je E.M. zatvorio 
ovaj objekat, a u međuvremenu, zajedno sa svojim bratom otvorio objekat „...“, S.S. zv. „Š.“, 
istom donio ugovor Agencije Wolves security, pa je E.M. sa istim dana 19.07.2018. godine, 
zaključio ugovor o davanju usluga fizičke zaštite br. 002/2018, u kojem Ugovoru je u članu 7. 
navedeno da je cijena za obavljene usluge fizičke zaštite 500,00 KM u ljetnom periodu, a 
700,00 KM u zimskom periodu, a radno vrijeme 00,00-24,00 h, svaki radni dan, na koji način 
su pribavili protupravnu imovinsku korist u ukupnom iznosu od 18.619,00 KM,i to za period 
od oktobra 2015. godine do decembra 2017. godine, u iznosu od 7.500,00 KM, a za Wolves 
Security u iznosu od 11.119,00 KM.  
 

2. U vremenskom periodu od maja mjeseca 2017. godine do decembra mjeseca 2019. godine, 
u Tuzli, zajedno sa E.H., nakon što su u martu mjesecu 2017. godine O.K.1, E.A.1 i E.R. otvorili 
ugostiteljski objekat „...“,  B.K. zv. „B.“, zajedno sa S.S. zv. „Š.“, a po prethodnom dogovoru, 
iako svjesni da s ciljem pribavljanja protivpravne imovinske koristi, u okviru grupe za 
organizirani kriminal iz člana 295. stav 2. Krivičnog zakona Federacije Bosne i Hercegovine, a 
djelujući u interesu i za račun ove grupe, ozbiljnom prijetnjom da će ugroziti objekti i 
poslovanje u istima, prisiljavaju ove da na štetu svoje imovine njima plaćaju na ime navodne 
zaštite njihovih objekata određene novčane iznose, što su i htjeli, u objekat su došli S.S. zv. 
„Š.“ i B.K. zv. „B.“ te istima ponudili zaštitu tog objekta, pa kada su ovi rekli da im ista nije 
potrebna, jer im u objekat dolaze ozbiljni i ugledni gosti, da bi nakon jedne incidentne situacije, 
napravljene od osobe bliske ovoj grupi, ubrzo u objekat došli B.K. zv. „B.“, E.H. i S.S. zv. „S.“, 
brat S.S. zv. „Š.“, pa su ovi, a iz straha da ubuduće ne bi došlo do ugrožavanja njihovih gostiju 
i imovine i pristali da im plaćaju iznos od 300,00 KM mjesečno na ime fizičke zaštite tog 



objekta, koja nije nikada ni vršena, a što su činili od maja mjeseca 2017. godine do maja 
mjeseca 2018. godine, kada su ovi otvorili i objekat „...“, kada je S.S. zv. „Š.“ jednom od 
suvlasnika ovih objekata rekao „Sad imaš dva lokala i to košta 500,00 KM“ iako niko nije tražio 
zaštitu za taj novootvoreni objekat, pa su ovi pristali da daju iznos od 500,00 KM mjesečno, a 
dana 15.07.2018.godine S.S. zv. „Š.“ je donio ugovor  o davanju usluga fizičke zaštite br. 
006/2018,  u kojem Ugovoru je u članu 7. navedena cijena u iznosu od 500,00 KM, za 
obavljanje usluga fizičke zaštite, za radno vrijeme od 00,00-24,00 sati svaki radni dan, iako 
takva usluga nikada nije ni pružana niti su zaštitari ikada bili u tom lokalu, a taj novac su 
uplaćivali u korist firme „Wolves security““, na koji način su pribavili, u gore navedenom 
periodu, protivpravnu imovinsku korist u iznosu od 9.600,00 KM,  
 

3. U vremenskom periodu od augusta mjeseca 2018. godine do kraja 2019. godine, u Tuzli, B.K. 
zv. „B.“ zajedno sa S.S. zv. „Š.“, a po prethodnom dogovoru, iako svjesni da s ciljem 
pribavljanja protivpravne imovinske koristi, u okviru grupe za organizirani kriminal iz člana 
295. stav 2. Krivičnog zakona Federacije Bosne i Hercegovine, a djelujući u interesu i za račun 
ove grupe, ozbiljnom prijetnjom prisiljavaju ovog da na štetu svoje imovine plaća na ime 
navodne zaštite objekta, određene novčane iznose, što su i htjeli, S.S. zv. „Š.“ tražio od B.L., 
vl. „...“, da na ime zaštite njegovog objekta plaća 100,00 KM Agenciji „Wolves security“ 
mjesečno, pa je ovaj, a znajući da isti pripada grupi koja iznuđuje novac od vlasnika objekata 
u gradu, a kako ne bi imao probleme u svom objektu od strane te grupe, i zaključio ugovor o 
davanju usluga fizičke zaštite br. 005/2018, zaključen  između Agencije za fizičku zaštitu ljudi 
i imovine Wolves security doo Tuzla i naručitelja „...“ vl. B.L. od 19.07.2018. godine, u kojem 
ugovoru je navedena cijena za obavljanje usluga fizičke zaštite od 100,00 KM, a radno vrijeme 
od 00,00-24,00 sati svaki radni dan, te im je ovaj na ime nikada vršenih usluga zaštite, a na 
svoju štetu isplatio iznos od 1.700,00 KM u periodu 13.08.2018. godine do 19.12.2019. godine,  
 

4. U vremenskom periodu od augusta mjeseca 2018. godine, u periodu od dva mjeseca, u Tuzli, 
B.K. zv. „B.“ zajedno sa S.S. zv. „Š.“, a po prethodnom dogovoru, iako svjesni da s ciljem 
pribavljanja protivpravne imovinske koristi, u okviru grupe za organizirani kriminal iz člana 
295. stav 2. Krivičnog zakona Federacije Bosne i Hercegovine, a djelujući u interesu i za račun 
ove grupe, ozbiljnom prijetnjom prisiljavaju ovog da na štetu svoje imovine plaća na ime 
navodne zaštite objekta, određene novčane iznose, što su i htjeli, B.K. zv. „B.“,  tražio od  
A.H., vl. caffe bar „...“ Tuzla da na ime zaštite njegovog objekta plaća 50,00 KM agenciji 
„Wolves security“ mjesečno, pa je ovaj, a znajući da isti pripada grupi koja iznuđuje novac od 
vlasnika objekata u gradu, a kako ne bi imao probleme u svom objektu od strane te grupe, i 
zaključio ugovor o davanju usluga fizičke zaštite br. 008/2018, dana 25.07.2018, godine, u 
kojem ugovoru je u članu 7. navedena cijena u iznosu od 50,00 KM mjesečno, a radno vrijeme 
je od 00-24 h svaki radni dan, na način da mu je B.K. zv. „B.“ stavio na objekat naljepnicu 
„Wolves Security“, u znak da ga niko, a poznavajući B.K. zv. „B.“, S.S. zv. „Š.“ i ostale iz 
njihove grupe, neće dirati odnosno praviti probleme u njegovom lokalu, na koji način su tako 
sa tom naljepnicom, ne pružajuću usluge fizičke zaštite, od vlasnika toga objekta pribavili 
protupravnu imovinsku korist u iznosu od najmanje 100,00 KM, koliko je uplaćeno na račun 
firme „Wolves security“. 
 

5. U vremenskom periodu od jula mjeseca 2018. godine do decembra mjeseca 2019. godine, u 
Tuzli, B.K. zv. „B.“, zajedno sa S.S. zv. „Š.“ i po prethodnom dogovoru sa S.H. zv. „Dž.“ da on 
od A.A., vlasnika UO „...“ u Tuzli, zatraži da mu Agencija „Wolves Security“ vrši usluge fizičke 
zaštite u tom objektu, a koju agenciju faktički su držali B.K. zv. „B.“ i S.S. zv. „Š.“ i koji su bili 
svjesni da s ciljem pribavljanja protivpravne imovinske koristi, u okviru grupe za organizirani 
kriminal iz člana 295. stav 2. Krivičnog zakona Federacije Bosne i Hercegovine, a djelujući u 
interesu i za račun ove grupe, ozbiljnom prijetnjom prisiljavaju ovog da na štetu svoje imovine 
plaća na ime navodne zaštite objekta određene novčane iznose, što su i htjeli, a dok je S.H. 



zv. „Dž.“ bio samo formalno vlasnik i direktor iste i koju zaštitu bi navodno vršio S.S. zv. „Š.“, 
pa je ovaj, a znajući da iza te Agencije stoje ova dvojica i koji pripadaju grupi koja iznuđuje 
novac od vlasnika objekata u gradu, pa kako ne bi imao probleme u svom objektu od strane 
te grupe, i zaključio ugovor koji je S.H. zv. „Dž.“ donio, o davanju usluga fizičke zaštite br. 
001/2018 od 31.07.2018. godine, u kojem je u članu 7. navedeno da je cijena za obavljanje 
usluga fizičke zaštite 150,00 KM, 24 sata, svaki radni dan, te mu donio i naljepnicu agencije 
Wolves Security, koju je ovaj zalijepio na vrata, te je u korist agencije „Wolves security“ 
mjesečno uplaćivao iznos od 150,00 KM, a da je fizička zaštita u svega par navrata vršena, na 
koji način su, za period od 31.07.2018. godine do 05.12.2019. godine, pribavili imovinsku 
korist u iznosu od 2.400,00 KM. 
 

6. U vremenskom periodu od marta do decembra mjeseca 2019. godine u Tuzli,  B.K. zv. „B.“ i 
po prethodnom dogovoru, zajedno sa S.S. zv. „Š.“ i A.J.1, a pri tome svjesni da u okviru grupe 
za organizirani kriminal iz člana 295. stav 2. Krivičnog zakona Federacije Bosne i Hercegovine, 
a djelujući u interesu i za račun ove grupe, ozbiljnom prijetnjom prisiljavaju ovog da na štetu 
svoje imovine plaća na ime navodne zaštite objekta određene novčane iznose, što je i htio, 
nakon što je A.J.1, kao član te grupe, sa O.K.2, vl. caffe bar „...“, zaključio ugovor o 
suvlasničkom dijelu, u kojem ugovoru je navedeno da je suvlasnik tog objekta A.J.1 sa 15% 
ulaganja, iako u taj objekat na ime suvlasništva nije uložio ništa i nakon što je O.K.2, a znajući 
da je A.J.1 bio članom grupe koja je vršila iznude nad ugostiteljskim objektima, bio prinuđen 
istom plaćati 15% po osnovu tog ugovora od ostvarene zarade, S.S. zv. „Š.“ je također tražio 
od O.K.2 da ovaj zaključi ugovor o davanju usluga fizičke zaštite sa Agencijom „Wolves 
Security“, što je ovaj, a znajući da isti pripada grupi koja  iznuđuje novac od vlasnika objekata 
u gradu, i kako ne bi imao probleme u svom objektu od strane te grupe, a znajući o kakvim 
osobama se radi i morao prihvatiti, te je sa istima i zaključio ugovor br. 016/19 od 29.03.2019. 
godine, po osnovu kojeg ugovora je istima plaćao mjesečno iznos od 100,00 KM na ime te 
zaštite, koja nikada nije ni pružana, na koji način su pribavili protupravnu imovinsku korist za 
period od 01.04.2019. godine do 16.12.2019. godine, u iznosu od najmanje 900,00 KM. 
 

7. U vremenskom periodu od februara do decembra 2019. godine, u Tuzli, B.K. zv. „B.“ zajedno 
sa S.S. zv. „Š.“ i po prethodnom dogovoru, iako svjesni da s ciljem pribavljanja protivpravne 
imovinske koristi, u okviru grupe za organizirani kriminal iz člana 295. stav 2. Krivičnog zakona 
Federacije Bosne i Hercegovine, a djelujući u interesu i za račun ove grupe, ozbiljnom 
prijetnjom prisiljavaju ovog da na štetu svoje imovine plaća na ime navodne zaštite objekta, 
određene novčane iznose, što su i htjeli, S.S. zv. „Š.“ je zajedno sa još jednom osobom, došao 
u caffe bar „...“, vlasništvo E.P., tražio od E.P. da na ime zaštite njegovog objekta plaća 100,00 
KM Agenciji „Wolves security“ mjesečno, pa je ovaj, a znajući da isti pripada grupi koja  
iznuđuje novac od vlasnika objekata u gradu, a kako ne bi imao probleme u svom objektu od 
strane te grupe, pa iako mu ta zaštita nije bila potrebna i zaključio ugovor o davanju usluga 
fizičke zaštite br. 015/19 od 21.02.2019. godine, kojim ugovorom je u članu 7. predviđeno da 
se na ime navodne zaštite tog objekta navedenoj agenciji plaća za uslugu mjesečno 100,00 
KM, a ovi je preko Wolves security nisu ni pružali,jer su znali da su oni ti koji prave probleme 
u gradu, pa je ovaj u periodu od zaključenja ugovora do 30.12.2019. godine uplatio ukupan 
iznos od 917,00 KM, na koji način su ostvarili protupravnu imovinsku korist u navedenom 
iznosu. 
 

8. U vremenskom periodu od jula mjeseca 2018. godine do oktobra 2019. godine, u Tuzli,  B.K. 
zv. „B.“ zajedno sa S.S. zv. „Š.“ i po prethodnom dogovoru, iako svjesni da s ciljem pribavljanja 
protivpravne imovinske koristi, u okviru grupe za organizirani kriminal iz člana 295. stav 2. 
Krivičnog zakona Federacije Bosne i Hercegovine, a djelujući u interesu i za račun ove grupe, 
ozbiljnom prijetnjom prisiljavaju ovog da na štetu svoje imovine plaća na ime navodne zaštite 
objekta, određene novčane iznose, što su i htjeli,iako je zaštitarska agencija „Flek“ pružala 



zaštitarske usluge u firmi „...“ doo, u objektu T., čiji je vlasnik Z.Č., i nakon što je zaštitarska 
Agencija „Flek“, zbog problema koje je napravila ova grupa, prestala da obavlja zaštitu, nakon 
čega je vlasnik Z.Č. imao namjeru zaključiti ugovor sa  Agencijom „Sektor Security“ iz Banja 
Luke, ovi su, kako bi se oni nametnuli da vrše fizičko obezbjeđenje tog objekta, iako ih vlasnik 
nije htio zbog osoba koje su s njima dolazili i njih samih i koji su i pravili probleme u tom 
objektu, pa je Z.Č., a kako bi izbjegao probleme s njima, i prihvatio, a na svoju štetu, da na 
ime fizičke zaštite, koju ovi nikada ne bi ni pružili niti su pružali, a kada su ga povodom toga 
pozvali u „...“ kod M.M., gdje su došli B.K. zv. „B.“ i S.S. zv. „Š.“, i zaključio dana 30.07.2018. 
godine ugovor o davanju usluga fizičke zaštite br. 010/2018, na ime obezbjeđenja njegovog 
objekta, u kojem Ugovoru je navedeno radno vrijeme od 00-24 h, svaki radni dan, za period 
od 30.07.2018. godine do 07.10.2019. godine, na koji način su ostvarili protupravnu imovinsku 
korist u iznosu od 7.000,00 KM.  
 

9. U vremenskom periodu od oktobra 2018. godine do jula 2019. godine, u Tuzli, B.K. zv. „B.“  
zajedno sa S.S. ZV. „Š.“ i po prethodnom dogovoru, iako svjesni da s ciljem pribavljanja 
protivpravne imovinske koristi, u okviru grupe za organizirani kriminal iz člana 295. stav 2. 
Krivičnog zakona Federacije Bosne i Hercegovine, a djelujući u interesu i za račun ove grupe, 
ozbiljnom prijetnjom prisiljavaju ovog da na štetu svoje imovine plaća na ime navodne zaštite 
objekta, određene novčane iznose, što su i htjeli, S.S. zv. „Š.“ predložio N.Dž., direktoru doo 
„...“ Tuzla, koja firma se bavi građevinskom djelatnošću, a kojoj usluga fizičke zaštite nije bila 
ni potrebna, pa je N.Dž., a znajući da S.S. zv. „Š.“ pripada grupi koja  iznuđuje novac od 
vlasnika objekata i privrednika u gradu, i kako ne bi imao probleme sa osobama iz te grupe, 
na štetu svoje imovine i zaključio Ugovor o davanju usluga fizičke zaštite, br. 013/2018 dana 
11.10.2018. godine, kojim ugovorom je u članu 7. ugovorena cijena na ime fizičke zaštite u 
iznosu od 200,00 KM do 28.02.2019. godine, a od 01.03.2019. godine iznos od 1.700,00 KM 
mjesečno, a koja cijena se odnosila na pružanje usluge fizičke zaštite za 24 sata, svakog 
radnog dana, pa je ovaj istima i plaćao te iznose, iako takvu zaštitu ovi nikad nisu ni pružili 
niti je bilo potrebe za istom, na koji način su pribavili protivpravnu imovinsku korist u iznosu 
od 9.300,00 KM.  
 

10. U vremenskom periodu od oktobra 2018. godine do decembra 2019. godine u Tuzli, B.K. zv. 
„B.“ zajedno sa S.S. zv. „Š.“ i po prethodnom dogovoru, iako svjesni das ciljem pribavljanja 
protivpravne imovinske koristi, u okviru grupe za organizirani kriminal iz člana 295. stav 2. 
Krivičnog zakona Federacije Bosne i Hercegovine, a djelujući u interesu i za račun ove grupe, 
ozbiljnom prijetnjom prisiljavaju ovog da na štetu svoje imovine plaća na ime navodne zaštite 
svog objekta određene novčane iznose, što su i htjeli, S.S. zv. „Š.“ tražio od A.J.2, vlasnika 
UR „...“, da na ime zaštite njegovog objekta plaća 400,00 KM agenciji „Wolves security“ 
mjesečno, pa je ovaj, a znajući da isti pripada grupi koja iznuđuje novac od vlasnika objekata 
u gradu, i kako ne bi imao probleme u svom objektu od strane te grupe, pa iako mu ta zaštita 
nije bila potrebna, na štetu svoje imovine zaključio ugovor o davanju usluga fizičke zaštite br. 
012/2018 dana 11.10.2018. godine, u kojem ugovoru je u članu 7. navedena cijena u iznosu 
od 400,00 KM mjesečno, za radno vrijeme od 00,00-24,00 sati svaki radni dan, iako takva 
usluga nikada nije ni pružana, niti je bilo potrebe za istom, na koji način su pribavili 
protivpravnu imovinsku korist u iznosu od 4 000,00 KM.  
 

11. U vremenskom periodu od jula mjeseca 2018. godine do novembra 2019. godine u Tuzli, B.K. 
zv. „B.“ zajedno sa S.S. zv. „Š.“ i po prethodnom dogovoru, iako svjesni da s ciljem pribavljanja 
protivpravne imovinske koristi, u okviru grupe za organizirani kriminal iz člana 295. stav 2. 
Krivičnog zakona Federacije Bosne i Hercegovine, a djelujući u interesu i za račun ove grupe, 
ozbiljnom prijetnjom prisiljavaju ovog da na štetu svoje imovine plaća na ime navodne zaštite 
svog objekta, određene novčane iznose, što su i htjeli, dogovorili sa M.G.2, a koji je prijatelj 
s njima dvojicom, kao i drugim osobama iz ove organizovane grupe, da on M.K., vlasniku doo 



„...“,  G., a koji je u svom sastavu imao i dvije poslovne jedinice u Tuzli, predloži da on za 
zaštitu ovih poslovnih jedinica u Tuzli angažuje B.K. zv. „B.“ i S.S. zv. „Š.“, pa je M.K., a znajući 
da se radi o osobama koje iznuđuju novac od vlasnika objekata u gradu, i kako ne bi imao 
probleme u svom objektu od strane te grupe, pa iako mu ta zaštita nije bila potrebna, na štetu 
svoje imovine zaključio sa Agencijom „Wolves Security“ ugovor o davanju usluga fizičke zaštite 
br. 004/2018 od 19.07.2018. godine, u kojem ugovoru je  u članu 7. navedena cijena od po 
600,00 KM po jednom objektu, za radno vrijeme od 00,00-24,00 sati, svaki radni dan, a ovi 
su samo stavili naljepnicu Agencije „Wolves“, kojom prilikom su svi znali da oni stoje iza te 
agencije i da gdje postoji ta naljepnica, da se niko neće ni usuditi praviti probleme, dok fizičku 
zaštitu nikad niti su trebali niti su je imali, pa je M.K. plaćao istima ukupno 1.200,00 KM 
mjesečno, na koji način su pribavili protivpravnu imovinsku korist za sebe u iznosu od 
19.200,00 KM za period od 31.07.2017. do 28.11.2019. godine, 
 
      a koje sve ugovore je u ime Wolves Security potpisao u svojstvu direktora S.H. zv. „Dž.“,  
 
      pa su takođe  
 
B.K. zv. „B.“ 
 

12. U vremenskom periodu od septembra 2017. godine do septembra 2019. godine u Tuzli, iako 
svjestan da s ciljem pribavljanja protivpravne imovinske koristi, u okviru grupe za organizirani 
kriminal iz člana 295. stav 2. Krivičnog zakona Federacije Bosne i Hercegovine, ozbiljnom 
prijetnjom prisiljava ovog da na šetu svoje imovine plaća na ime navodne zaštite svog objekta, 
određene novčane iznose, što je i htio, nakon što je A.I.1 u gradu Tuzla preko puta ... otvorio 
ugostiteljski objekat ... zajedno sa M.V., uz dogovor da A.I.1 učešće u tom objektu bude 75%, 
a M.V. 25 %, uz garanciju da, ako bi se desio neki problem u objektu, on to riješi jer poznaje 
mnogo ljudi u gradu, kao i B.K. zv. „B.“ i S.S. zv. „Š.“ i sve te momke, pa je, iako je A.I.1 u 
objekat uložio 100.000,00 KM, ovaj se nakon određenog vremena počeo bahato ponašati 
prema konobarima i prema A.I.1, tako da A.I.1 s njim više nije mogao poslovati, pa je  
predložio A.I.1 da ili on kupi A.I.1 dio od 75 %, i da nastavi raditi sam ili da A.I.1 kupi njegov 
dio od 25 %, iako A.I.1 nikada nije isplatio iznos na ime njegovog uloga, pa je A.I.1 pristao 
da njemu isplati 35.000,00 KM i da zapravo kupi svoj dio, da bi, a nakon što je M.V. rekao da 
neće više štititi objekat, pojavio se B.K. zv. „B.“,  koji je tražio od A.I.1 da mu on štiti objekat 
tražeći mjesečno 300 KM, tako da je A.I.1 od septembra mjeseca 2017. godine pa do kraja 
decembra te godine, uslijed straha koji je imao od ove grupe za sigurnost svog objekta  plaćao 
B.K. zv. „B.“ za navodnu zaštitu objekta i njegovu zaštitu iznos od 300 KM, (ukupno 1.200,00 
KM), a od januara mjeseca 2018. godine, iako nije imao nikakvih problema, u objektu niti mu 
je ko prijetio, morao davati B.K. zv. „B.“ iznos od po 1.800,00 KM mjesečno, sve do septembra 
2019. godine, koji novac je lično predavao B.K. zv. „B.“ na ruke, i kada mu je A.I.1 rekao da 
nema posla i da mu ne može više plaćati ovaj mu je rekao da nije problem i da će mu dati 
kad zaradi, pa mu je tako u periodu od septembra 2017. godine do septembra 2019. godine 
dao ukupno 39.000,00 KM, na ime usluga koje ovaj nikad nije izvršavao niti je mogao 
izvršavati, jer i nije bio osoba koja je imala licencu za te poslove, a u gradu i šire je bio poznat 
kao osoba kriminalno aktivna i opasna, zbog čega je A.I.1, a poznavajući ga kao osobu koja 
bi mu mogla napraviti probleme, taj iznos i davao. 
 

13. Dana 25.10.2018. godine u gradu Tuzla, zajedno sa M.M., a po prethodnom dogovoru sa 
istim, iako je bio svjestan da s ciljem pribavljanja protivpravne imovinske koristi, u okviru 
grupe za organizirani kriminal iz člana 295. stav 2. Krivičnog zakona Federacije Bosne i 
Hercegovine, silom i ozbiljnom prijetnjom prisiljava drugoga da što učini na štetu svoje 
imovine,  što je i htio, nakon što je D.Dž.1, brat od D.Dž.2 upozoren da se njegov brat D.Dž.2 
pripazi jer duguje novac opasnim tipovima iz Tuzle, u vezi s čim je D.Dž.1 upoznao svog oca 



I.Dž. i brata D.Dž.2 i nakon što je D.Dž.2, koji se inače bavi pjevanjem, rekao svom bratu da 
nema dugovanja ni prema kome, i nakon što je D.Dž.2 brat D.Dž.1 bio obavješten da se lica 
kojima navodno njegov brat D.Dž.2 duguje novac zovu B.K. zv. „B.“ i M.M., i da D.Dž.2 njima 
navodno duguje 26.000,00 KM, pa kada su ovi saznali o kakvim licima se radi, pozvali su Dž.M. 
koji je poznavao B.K. zv. „B.“ i M.M. da im pomogne da riješe taj problem, jer su se bojali tih 
lica, pa je D.Dž.2 tražio od ove dvojice da kaže bar jedan podatak o tome kome je to on dužan 
i koliko novaca, međutim, B.K. zv. „B.“ je istima rekao da D.Dž.2 duguje taj novac nekom 
opasnom liku iz Sarajeva, te je D.Dž.2 rekao „ako ti ja prislonim pištolj na glavu ti nećeš reći 
njegovo ime“, i kada je D.Dž.2 nastavio govoriti da nema nikakav dug ni prema kome, B.K. 
zv. „B.“ i M.M. su ustali od stola i zaprijetili da će to riješiti na drugi način, što je kod istih 
izazvalo strah, pa je D.Dž.2 otac I.Dž. zbog tih ozbiljnih prijetnji zamolio da se smire, da će se 
sve završiti, isti su rekli da treba da daju 26.000,00 KM i D.Dž.2 vozilo Audi A 6, čiju cijenu su 
odredili na vrijednost od 9.000,00 KM, tako da D.Dž.2 njima preda svoje vozilo i ostatak 
navodnog duga od 17.000,00 KM u gotovom novcu, iako je D.Dž.2 vozilo vrijedilo između 
12.000,00 i 13.000,00 KM, tako da su isti, nakon tri dana, vozilo Audi A6, odvezli pred objekat 
... u S.H. i lično predali B.K. zv. „B.“, a novac u iznosu od 17.000,00 KM je D.Dž.2 brat D.Dž.1 
nakon par dana predao B.K. zv. „B. u ... u Hotelu Tuzla, a u međuvremenu je D.Dž.1 istima 
odnio i predao ključeve i dokumenta od vozila, na koji način su isti pribavili protivpravnu 
imovinsku korist u iznosu od preko 26.000,00 KM. 
 
 
B.K. zv. „B.“ i A.H. zv. „Č.“  
 

14. Dana 10.04.2019. godine oko 21,30 sati u gradu Tuzla, zajedno sa E.H. i A.J.1, iako su bili 
svjesni i znali da s ciljem pribavljanja protivpravne imovinske koristi, u okviru grupe za 
organizirani kriminal iz člana 295. stav 2. Krivičnog zakona Federacije Bosne i Hercegovine, 
silom i ozbiljnom prijetnjom pokušavaju prisiliti drugoga da što učini na štetu svoje imovine, 
što su i htjeli, a nakon što je u zimu 2018. godine u ... hotela Tuzla, B.K. zv. „B.“, znajući da 
je D.Ž. zaposlen u I. i da ima visoka primanja, prišao istom i rekao da mu ovaj da jednu plaću 
i da im ubuduće treba davati novac da ga oni ne bi dirali, da bi gore navedenog dana, u 
trenutku kada je D.Ž., krećući se svojim vozilom iz pravca TC „Merkator“ u pravcu Inter auta, 
B.K. zv. „B.“ i A.J.1, vozilom marke Audi džip, kojim je upravljao A.J.1, vidjevši D.Ž., popriječili 
svoje vozilo ispred D.Ž. vozila kako bi ga onemogućili da prođe, a dok su E.H. i A.H. zv. „Č.“ 
vozilom Golf, kojim je upravljao E.H., zaustavili vozilo iza D.Ž., te ga tako blokirali, pa je B.K. 
zv. „B.“ kroz otvoren prozor rekao D.Ž. „kad si došao, javi se“, dajući mu do znanja da im isti 
mora davati novac kako bi ga ostavili na miru. 
 
 
A.H. zv. „Č.“ 
 

15. U aprilu mjesecu 2018. godine, u Tuzli, zajedno sa E.H., nakon što su se E.H. i A.H. zv. „Č.“ 
prethodno dogovorili da od M.R., koji je vlasnik firme „...“ iz Ž., u čijem sastavu se nalaze i 
benzinske pumpe, a i organizator ..., pokušaju iznuditi novac, E.H. je istog pozvao telefonom, 
pitajući ga da li može doći sutradan do Hotela Tuzla, pa kada je R.M. po dogovoru došao u 
kafić u Hotelu, gdje su ga čekali E.H. i A.H. zv. „Č.“, pa, iako svjesni da s ciljem pribavljanja 
protivpravne imovinske koristi, u okviru grupe za organizirani kriminal iz člana 295. stav 2. 
Krivičnog zakona Federacije Bosne i Hercegovine, ozbiljnom prijetnjom pokušavaju istog 
prisiliti da na štetu svoje imovine nešto učine, što su i htjeli, a s ciljem pribavljanja protivpravne 
imovinske koristi, E.H. je istog upitao „kome ti smetaš tamo u Živinicama“, pa kada je ovaj 
rekao da nema pojma da on nekom smeta, da ne zna u čemu je problem, da on nije nikome 
dužan, E.H. je, a sve kako bi kod ovog izazvali strah za vlastiti život i time ga naveli da im 
isplati određeni novčani iznos, istom rekao da neki čovjek nudi 5.000,00 KM da se on smakne, 



a što je potvrdio i A.H. zv. „Č.“ navodeći da je on prisustvovao tom razgovoru, te da je E.H. 
tom čovjeku rekao da on njega poznaje i da će razgovarati s njim, da bi nakon dva do tri dana, 
istom A.H. zv. „Č.“ poslao poruku, u kojoj je tražio da im navodno posudi 3.000,00 KM, što 
ovaj, a znajući da je to njihov način iznuđivanja novca, pod izgovorom da nema i da ima 
obaveza, nije učinio.  
 

16. Dana 27.07.2018. godine oko 14,00 sati u Tuzli u ul. ..., zajedno sa E.H., nakon što su se 
predhodno dogovorili da od V.V. iznude novac,  pa kada su vidjevši V.V. u slastičarni „...“, 
gdje su se dovezli pmv Audi Slovenačkih reg. oznaka ..., iako svjesni da s ciljem pribavljanja 
protivpravne imovinske koristi, u okviru grupe za organizirani kriminal iz člana 295. stav 2. 
Krivičnog zakona Federacije Bosne i Hercegovine, upotrebom sile pokušavaju prisiliti drugog 
da na štetu svoje imovine nešto učini, pa htijući to, ušavši u objekat, sa vrata su pitali „ko je 
V.V.“, pa kada im je isti odgovorio „ja“,  prišli su do njegovog stola, sjeli pored njega, te je 
E.H., koji je sjeo sa njegove lijeve strane i kojeg je on poznavao od ranije kao osobu koju je 
često viđao u društvu B.K. zv. „B.“, a ovog drugog kao osobu pod nadimkom Č., a kojeg je 
poznavao kao čuvara u ugostiteljskom objektu „...“, istom se obratio riječima, „došli smo zbog 
para“, pa kada im je on rekao da su pogriješili adresu i da on nije nikome ništa dužan, A.H. 
zv. „Č.“, a koji je sjedio naspram njega, je zatvorenom šakom zamahnuo u njegovom pravcu 
sa namjerom da ga udari, pa kada se on uspio izmaći, A.H. zv. „Č.“ je uzeo pepeljaru sa stola, 
zamahnuo istom prema njemu, te ga udario po prstima, pa kada je V.V., a u namjeri da se 
odbrani, zamahnuo prema A.H. zv. „Č.“, E.H. ga je uhvatio za desnu ruku i povukao prema 
dole, prisilivši ga tako da klekne na koljena, da bi ga tada A.H. zv. „Č.“ više puta udario 
pepeljarom u predjelu glave, pa kada se on uspio istrgnuti iz njegovih ruku i kada je uzeo 
telefon da pozove policiju, A.H. zv. „Č.“ ga je pokušavao spriječiti u tome, da bi tada krenuli 
iz objekta, te je po izlasku, E.H. istom zaprijetio da će mu zapaliti firmu i da će ga uništiti, 
nakon čega su izašli iz objekta i udaljili se gore navedenim vozilom. 
 

III 
 
 

B.K. zv. „B.“ i A.H. zv. „Č.“  
 

U toku marta ili aprila mjeseca 2018. godine, u Živinicama, zajedno sa A.T., B.K. zv. 
„B.“, svjestan da kao osoba koja rukovodi grupom za organizovani kriminal iz člana 342. 
Krivičnog zakona Federacije Bosne i Hercegovine, a A.H. zv. „Č.“ svjestan da kao član te grupe, 
nasiljem prema drugom i naročito drskim ponašanjem ugrožavaju građanski mir A.I.2, što su 
i htjeli, a djelujući u interesu i za račun ove grupe, nakon što je A.I.2 prestao sa radom u 
objektu u kojem je držao ... na ..., u kojem objektu je isti bio zakupac prostora i bašte, dok je 
zakupodavac bio S.M., te nakon što je S.M. taj objekat izdao A.I.1, dok je A.I.2 i dalje ostao 
u posjedu bašte, pa kako se nisu mogli dogovoriti oko korištenja bašte, o tome je A.I.1 
obavijestio B.K. zv. „B.“, nakon čega je B.K. zv. „B.“ pozvao A.I.2 da se nađu i porazgovaraju 
u vezi s tim, pa je A.I.1 svojim vozilom otišao po A.I.2 i istog odvezao do „...“, gdje se već 
nalazio B.K. zv. „B.“ sa još jednom muškom osobom, te je B.K. zv. „B.“ tada A.I.2 pitao zašto 
neće da ustupi baštu njima, na što je A.I.2 rekao da je to njegovo, što je B.K. zv. „B.“ negirao, 
da bi nakon mjesec dana poslije ovog razgovora A.I.2 putem telefona kontaktirao A.H. zv. 
„Č.“, kojeg on nije poznavao odranije, i rekao mu da je zainteresovan za kupovinu tende, iako 
mu to nije bila namjera, a koju je A.I.2 u međuvremenu skinuo iz bašte, te su se, a na A.H. 
zv. „Č.“ prijedlog da se navodno dogovore oko kupovine te tende, našli u kafiću „...“ u Ž., gdje 
su, a nakon što je A.I.2 došao u kafić “...”, do njega prišle dvije muške osobe, te se jedan od 
njih predstavio kao „Č.“ i tražio od A.I.2 da vrati tendu koju je ovaj skinuo iz bašte te ga pitao 
zašto ne odustaje od prostora i zašto je skinuo tendu, a nakon što je A.I.2 rekao da neće 
odustati od prostora, istom se obratila i ta druga muška osoba pitajući ga zašto ne odustaje 



od bašte, i u momentu kada se A.I.2 okrenuo prema toj muškoj osobi, A.H. zv. „Č.“ je 
zatvorenom šakom zamahnnuo prema A.I.2 i udario istog u predjelu lica odnosno lijeve 
jagodične kosti, da bi nakon otprilike mjesec dana A.I.2 pozvao B.K. zv. „B.“ na njegov telefon 
i tražio od njega da se nađu u Živinicama, da se dogovore oko te bašte, te kada je A.I.2 došao 
do navedenog objekta u kojem se nalazio već B.K. zv. „B.“, istom je s leđa prišao A.T. zvani 
“T.”, koji je zamahnuo bokserom u pravcu A.I.2, koji se uspio izmaći, da bi ovaj ponovo 
zamahnuo u pravcu A.I.2 glave, ali pošto je A.I.2 uspio da sagne glavu, A.T. ga je udario 
bokserom u rame, te nastavio da nasrće na A.I.2, koji se izmicao, dok je pored njih svo vrijeme 
bio B.K. zv. „B.“ i govorio A.I.2 da se dogovore oko tog prostora, što je sve izazvalo strah i 
uznemirenje kod A.I.2 i ugrozilo njegov građanski mir, nakon čega je A.I.2, iz straha i prestao 
da  koristi baštu. 
 

IV 
 

A.H. zv. „Č.“ 
 

Dana 22.08.2018. godine u večernjim satima u Tuzli, zajedno sa  T.M., iako je bio 
svjestan da kao član grupe za organizovani kriminal iz člana 342. Krivičnog zakona Federacije 
Bosne i Hercegovine kojom rukovodi B.K. zv. „B.“, nasiljem, kao i drskim ponašanjem, 
ugrožava građanski mir drugog i da pri tome neka osoba može biti tjelesno ozlijeđena, što je 
i htio, a djelujući u interesu i za račun ove grupe, ispred ulaza u baštu ugostiteljskog objekta 
...“, koji se nametnuo vlasniku objekta kao zaštitar, zajedno sa T.M., koji je i obavljao poslove 
zaštitara u agenciji „...“, nakon što je došlo do verbalne prepirke ispred objekta između M.R. 
zv. „G.“ s jedne strane, te A.H. zv. „Č.“ i T.M. sa druge strane, u trenutku kada je M.G.1, koji 
je bio zajedno u društvu sa M.R. zv. „G.“, prišao do njih kako bi vidio šta se dešava, bez 
ikakvog razloga i povoda su prišli M.G.1 te ga više puta zatvorenim šakama udarili u predjelu 
glave od kojih udaraca je M.G.1 pao na zemlju, pa dok je ležao na zemlji, obojica su mu zadali 
više udaraca nogama, šutirajući ga u predjelu glave i drugih djelova tijela, ugrozivši time 
njegov građanski mir, a uslijed čega je isti zadobio lake tjelesne povrede u vidu krvnog podliva 
sa otokom mekih tkiva oko orbite desnog oka uz zatvaranje oka, natučenje-uboj sa otokom 
nosa i natučenja-uboje sa otokom u predjelu lijevog skočnog zgloba i lijeve potkoljenice, 
 
         čime je optuženi B.K. zv. „B.“ počinio krivično djelo Organizirani kriminal iz člana 342. 
stav 3. Krivičnog zakona Federacije Bosne i Hercegovine, u vezi sa krivičnim djelom Ubistvo iz 
člana 166. stav 1. u vezi sa članom 32. stav 2. Krivičnog zakona Federacije Bosne i 
Hercegovine (tačka I-1 izreke presude), u vezi sa krivičnim djelom Dogovor za učinjenje 
krivičnih djela iz člana 338. Krivičnog zakona Federacije Bosne i Hercegovine (tačka I-2 izreke 
presude), u vezi sa krivičnim djelom Ugrožavanje sigurnosti iz člana 183. stav 2. u vezi sa 
stavom 1. Krivičnog zakona Federacije Bosne i Hercegovine (tačka I-3 izreke presude), u vezi 
sa krivičnim djelom Ubistvo iz člana 166. stav 1. u vezi sa članom 32. stav 2. Krivičnog zakona 
Federacije Bosne i Hercegovine (tačka I-4 izreke presude), u vezi sa krivičnim djelom 
Nasilničko ponašanje iz člana 362. stav 1. Krivičnog zakona Federacije Bosne i Hercegovine 
(tačka III izreke presude), u sticaju sa produženim krivičnim djelom Iznuda iz člana 295. stav 
2. u vezi sa stavom 1. i članom 55. Krivičnog zakona Federacije Bosne i Hercegovine (tačke II 
1-14 izreke presude), a sve u vezi sa članom 54. istog Zakona, a optuženi A.H. zv. „Č.“ je 
počinio krivično djelo Organizirani kriminal iz člana 342. stav 2. Krivičnog zakona Federacije 
Bosne i Hercegovine, u vezi sa krivičnim djelom Dogovor za učinjenje krivičnih djela iz člana 
338. Krivičnog zakona Federacije Bosne i Hercegovine (tačka I-2 izreke presude), u vezi sa 
produženim krivičnim djelom Nasilničko ponašanje iz člana 362. stav 2. u vezi sa stavom 1. 
Krivičnog zakona Federacije Bosne i Hercegovine (tačke III i IV izreke presude), i u sticaju sa 
produženim krivičnim djelom Iznuda iz člana 295. stav 2. u vezi sa stavom 1., članom 28. i 



članom 55. Krivičnog zakona Federacije Bosne i Hercegovine (tačke II 14-16 izreke presude), 
a sve u vezi sa članom 54. istog Zakona, 
 
         pa sud optuženim primjenom navedenih odredaba te članova 42., 43. stav 1. i 2., 49. 
stav 1. i 2., i 54. stav 1. Krivičnog zakona Federacije Bosne utvrđuje kazne zatvora, i to 
optuženom B.K. zv. „B.“u za učinjeno krivično djelo Organizirani kriminal iz člana 342. stav 3. 
Krivičnog zakona Federacije Bosne i Hercegovine u vezi sa krivičnim djelima Ubistvo iz člana 
166. stav 1. u vezi sa članom 32. stav 2. Krivičnog zakona Federacije Bosne i Hercegovine, 
Dogovor za učinjenje krivičnih djela iz člana 338. Krivičnog zakona Federacije Bosne i 
Hercegovine, Ugrožavanje sigurnosti iz člana 183. stav 2. u vezi sa stavom 1. Krivičnog zakona 
Federacije Bosne i Hercegovine, Ubistvo iz člana 166. stav 1. u vezi sa članom 32. stav 2. 
Krivičnog zakona Federacije Bosne i Hercegovine i Nasilničko ponašanje iz člana 362. stav 1. 
Krivičnog zakona Federacije Bosne i Hercegovine utvrđuje kaznu zatvora u trajanju od 12 
(dvanaest) godina, a za produženo krivično djelo Iznuda iz člana 295. stav 2. u vezi sa stavom 
1. i članom 55. Krivičnog zakona Federacije Bosne i Hercegovine mu utvrđuje kaznu zatvora 
u trajanju od 8 (osam) godina, dok optuženom A.H. zv. „Č.“ za krivično djelo Organizirani 
kriminal iz člana 342. stav 2. Krivičnog zakona Federacije Bosne i Hercegovine u vezi sa 
krivičnim djelom Dogovor za učinjenje krivičnih djela iz člana 338. Krivičnog zakona Federacije 
Bosne i Hercegovine i produženim krivičnim djelom Nasilničko ponašanje iz člana 362. stav 2. 
u vezi sa stavom 1. Krivičnog zakona Federacije Bosne i Hercegovine sud utvrđuje kaznu 
zatvora u trajanju od 5 (pet) godina, a za produženo krivično djelo Iznuda iz člana 295. stav 
2. u vezi sa stavom 1., članom 28. i članom 55. Krivičnog zakona Federacije Bosne i 
Hercegovine mu utvrđuje kaznu zatvora u trajanju od 2 (dvije) godine, 
 
        pa sud optužene na osnovu člana 54. stav 2. tačka b) Krivičnog zakona Federacije Bosne 
i Hercegovine 
 

O S U Đ U J E 
 
optuženog B.K. zv. „B.“ na jedinstvenu kaznu zatvora u trajanju od 19 (devetnaest) godina, 
a  
 
optuženog A.H. zv. „Č.“ na jedinstvenu kaznu zatvora u trajanju od 6 (šest) godina i 6 (šest) 
mjeseci. 
 
 Na osnovu člana 57. stav 1. Krivičnog zakona Federacije Bosne i Hercegovine 
optuženim se u izrečenu kaznu zatvora uračunava vrijeme provedeno u pritvoru, i to 
optuženom B.K. zv. „B.“ od 17.12.2019. godine u 16,30 sati pa do upućivanja na izdržavanje 
kazne zatvora, a optuženom A.H. zv. „Č.“ od 20.12.2019. godine u 17,45 sati do 20.05.2022. 
godine te od 25.05.2023. godine do 15.07.2025. godine. 
 
 Na osnovu člana 212. stav 3. Zakona o krivičnom postupku Federacije Bosne i 
Hercegovine optuženi B.K. zv. „B.“ se obavezuje da oštećenom A.I.1 isplati iznos od 39.000,00 
KM, a oštećenom D.Dž.2 da isplati iznos od 13.000,00 KM, na ime naknade materijalne štete, 
u roku od 30 dana, pod prijetnjom prinudnog izvršenja, dok se oštećeni A.I.1 sa ostatkom 
imovinskopravnog zahtjeva preko dosuđenog iznosa upućuje na parnicu. 
 

Na osnovu člana 2. stav 1. i 2. Zakona o oduzimanju nezakonito stečene imovine 
krivičnim djelom od optuženog B.K. zv. „B.“ se oduzima imovinska korist pribavljena 
učinjenjem krivičnog djela iz tačke II izreke presude u iznosu od 30.458,50 KM, 
koja će se nakon pravosnažnosti presude uplatiti u korist budžeta Federacije Bosne i 
Hercegovine. 



 
  Na osnovu člana 10. stav 4. Zakona o oduzimanju nezakonito stečene imovine 
krivičnim djelom od B.K. kao povezane osobe - majke optuženog B.K. zv. „B.“, se oduzima 
putničko motorno vozilo marke “Mercedes Benz”, 166 GLE, 400 4MATIC, godina proizvodnje 
2015., broj šasije ..., registarska oznaka ..., zajedno sa četiri pripadajuća ključa, potvrdom o 
registraciji vozila broj ... i potvrdom o vlasništvu vozila broj .... 
 
 Na osnovu člana 202. stav 1. u vezi sa članom 200. stav 2. Zakona o krivičnom 
postupku Federacije Bosne i Hercegovine optuženi B.K. zv. „B.“ se obavezuje da naknadi 
troškove krivičnog postupka, o čemu će sud naknadno donijeti posebno rješenje kada se 
pribave svi podaci o visini troškova, a na osnovu člana 202. stav 4. Zakona o krivičnom 
postupku Federacije Bosne i Hercegovine optuženi A.H. zv. „Č.“ se oslobađa obaveze da 
naknadi troškove krivičnog postupka. 
 
 Odbija se prijedlog tužiteljica Kantonalnog tužilaštva Tuzlanskog kantona za 
oduzimanje od optuženog B.K. zv. „B.“ a na osnovu člana 78. stav 1. Krivičnog zakona 
Federacije Bosne i Hercegovine, mobilnog telefonskog aparata marke „Wiko“, model 
RAINBOW Lite 4G, sa dva IMEI broja i to: IMEI: ... i drugi IMEI broj: ..., mobilnog telefonskog 
aparata marke „Samsung“, model GT-I9305, Galaxy S3 LTE, IMEI broj:..., GSM BiH SIM 
karticom korisničkog  broja .., ultra certifikat, BH telecom korisničkog broja ... serijskog 
broja:..., te mobilnog telefonskog aparata marke „Samsung“, model SM-G 930F Galaxy S7, 
IMEI broj: ... 
 
 Odbija se prijedlog tužiteljica Kantonalnog tužilaštva Tuzlanskog kantona za 
oduzimanje od optuženog B.K. zv. „B.“, na ime imovinske koristi, novca u iznosu od 1.275,42 
KM, i to novčanice u apoenima 1 x 100,00 eura serijskog broja ..., 2 x 50,00 eura, serijskih 
brojeva ... i ..., 5 x 20,00 Eura serijskih brojeva ..., ..., ..., ... i ..., 3 x 100 KM serijskih brojeva 
..., ..., ..., 10 x 50,00 KM serijskih brojeva ..., ..., ..., ..., ..., ..., ..., ..., ... i ..., 1 x 20,00 KM 
serijskog broja ... i 1 x 10,00 KM serijskog broja ..., kao i kuće na parceli broj k.č.1819/3 i k.č. 
1819/4  K.O. ..., koja parcela je upisana u posjedovni list broj 1035 (stari premjer k.č. broj 
254/87 i k.č. broj 254/88, zk.ul. 1481 K.O. ...), locirana na adresi ..., S.H., grad T.. 

V 
 

Na osnovu člana 299. tačka c) Zakona o krivičnom postupku Federacije Bosne i 
Hercegovine 
 

OSLOBAĐAJU SE OD OPTUŽBE 
 

 
1. Optuženi B.K. zv. „B.“ i A.H. zv. „Č.“  

 
Da su zajedno sa J.T. i A.J.1 u maju mjesecu 2019. godine, u Tuzli, nakon što se B.K. 

zv. „B.“, kao organizator grupe, dogovorio sa J.T. da angažuju osobu koja bi usmrtila G.R., 
kao i osobe koje će praćenjem G.R. i obavještavanjem počinioca o G.R. kretanju, počiniocu 
pomoći u izvršenju toga djela, kojima će oni obezbijediti vatreno oružje, te sredstava za 
komunikaciju, pa je J.T. za pucanje na G.R. angažovao E.A.2 iz Z., a kojeg je on od ranije 
poznavao i kojeg su prethodno B.K. zv. „B.“ i J.T. doveli u Tuzlu, te istom pokazali G.R. kuću, 
kao i upoznali ga sa drugim bitnim detaljima izvršenja djela, a B.K. zv. „B.“ je dogovorio sa 
A.H. zv. „Č.“ i A.J.1 da oni prate G.R. kretanje i obavijeste izvršioca kad G.R. bude prilazio 
kući, te dovezu na lice mjesta izvršioca i preuzmu iz stana i ponovo vrate u istiposlije počinjenja 
djela, a gdje bi ovom bio obezbijeđen smještaj, pri tome su bili svjesni i to B.K. zv. „B.“ da 
kao osoba koja rukovodi grupom za organizovani kriminal iz člana 342. Krivičnog zakona 



Federacije Bosne i Hercegovine, a A.H. zv. „Č.“, kao član te grupe, drugom s umišljajem 
pomažu u učinjenju krivičnog djela ubistva, što su i htjeli, pa je B.K. zv. „B.“ obezbijedio pištolj, 
kao i municiju za isti, koji je prije na par dana, umotan u peškir, donio i predao A.J.1, kojeg 
je ovaj trebao čuvati u svom stanu, te je dao A.J.1 i dva mobilna telefona marke Alcatel ili 
Ipro, jedan koji će koristiti A.J.1 i A.H. zv. „Č.“, a drugi  izvršilac, označavajući ih kao „ KONA 
1“ i „ KONA 2“ , i da bi nakon par dana B.K. zv. „B.“ i J.T., došli do A.J.1 i preuzeli pištolj i 
municiju koji je trebalo predati E.A.2, a potom je B.K. zv. „B.“ otišao iz Bosne i Hercegovine 
kako bi sebi napravio alibi za vrijeme izvršenje krivičnog djela, dok je J.T. u tom vremenu do 
izvršenja krivičnog djela obezbijedio dolazak E.A.2 u Tuzlu, kojeg je A.H. zv. „Č.“ smjestio u 
stan kojeg je on koristio u zgradi ..., pa su dana 17./18.05.2019. godine, u večernjim satima, 
A.J.1 i A.H. zv. „Č.“, a nakon što je tu veče A.J.1 prethodno otišao do ugostiteljskog objekta 
„...“ u M., kako bi utvrdio da se G.R. nalazi na obezbjeđenju istog, vozilom „Audi“ A3, crne 
boje vl. A.J.1 iz stana preuzeli E.A.2 te ga odvezli u neposrednu blizinu kuće u kojoj živi G.R., 
i istom predali pištolj i jedan mobilni telefon, a oni su vozilom krenuli prema objektu „...“ kako 
bi propratili G.R., pa kada su na Ircu primijetili vozilo G.R., o tome su obavijestili E.A.2, a oni 
su se vratili i odvezli prema mjestu gdje su po prethodnom dogovoru trebali čekati E.A.2, pa 
je E.A.2, negdje oko 02,00 sati,  kada je G.R. prilazio svojoj kući,  i u momentu kada je ušao 
u dvorište, iz pištolja NN marke u pravcu G.R. ispalio više metaka kalibra 9 x 19 mm od kojih 
je jedan metak istog pogodio u predio butine lijeve noge usljed čega je G.R. zadobio strelne 
povrede tipa ustrela sa ulaznim otvorom u koži stražnje strane srednje trećine lijeve 
natkoljenice, promjera oko 4 mm koja se nastavlja u ustrelni kanal završavajući se u mišiću 
kao lake tjelesne povrede, pa nakon čega je E.A.2 trčeći se udaljio sa lica mjesta prema zgradi 
Merkur u neposrednoj blizini TC Omega, gdje su ga u vozilu čekali A.J.1 i A.H. zv. „Č.“, te su 
ga odvezli u stan gdje je ostao u stanu, a pištolj je predao A.J.1 kojeg je ovaj predao J.T. 
kojeg je isti zajedno sa A.H. zv. „Č.“ uništio, 

 
 

2. Optuženi B.K. zv. „B.“  
 

Da je zajedno sa A.J.1 u junu mjesecu ili početkom jula 2019. godine, B.K. zv. „B.“ 
dogovorio sa S.J. zv. „J.“ (sada Z.Š.), da mu ovaj pomogne u likvidaciji G.R., pa je B.K. zv. 
„B.“ u cilju realizacije toga, a pri tome svjestan da kao osoba koja rukovodi grupom iz člana 
342. KZ FBiH, nabavlja i priprema sredstva, te stvara uvjete za izravno učinjenje krivičnog 
djela ubistva, što je i htio, a djelujući u interesu i za račun ove grupe, u kuću S.J. zv. „J.“ donio 
torbu u kojoj su se nalazile puške i više komada bombi, te su za tu namjeru na području 
Rebublike Srpske nabavili motor žute boje, koji motor je bio ukraden u inostranstvu, što su 
sve držali u stanu S.J. zv. „J.“, a koji stan se nalazi u istoj kući u kojoj u kojoj se nalazi i pekara 
„...“, vlasništvo istog, a G.R. bi likvidirali na način što bi S.J. zv. „J.“ upravljao motorom, a B.K. 
zv. „B.“ bi sa motora u pokretu pucao na G.R., i to kada ovaj bude sjedio na stepenicama 
pored pekare u ..., gdje mu je radila tadašnja djevojka, pa je B.K. zv. „B.“, u cilju realizacije 
istoga, pozvao A.J.1 zv. „M.“, člana ove grupe, da dođe u stan kod S.J. zv. „J.“, gdje su bili 
njih dvojica, i tada je B.K. zv. „B.“ od A.J.1 tražio da ga odmah obavijesti kada se G.R. bude 
nalazio na tim stepenicama, jer je A.J.1 u to vrijeme živio u stanu na ..., te je A.J.1 pitao da li 
može iznajmiti neku garažu, gdje bi oni poslije pucanja na G.R. sklonili taj motor, i gdje bi se 
isti uništio, te je tom prilikom A.J.1 predao i torbu, u kojoj su se nalazile dvije do tri puške i 
oko pedesetak bombi, govoreći A.J.1 da ih negdje skloni, i da mu sada ne trebaju, jer, a 
obzirom da će pucati sa motora u pokretu, neće koristiti pušku, već pištolj, pa je A.J.1 istom 
rekao da ima već neku garažu, te je od istog preuzeo torbu sa tim puškama i bombama, koje 
je sklonio u neki stan na ..., da bi u narednom periodu B.K. zv. „B.“ i S.J. zv. „J.“, u dva 
navrata, tim motorom otišli do naselja ... kada su imali saznanja da G.R. sjedi na tim 
stepenicama, kako bi istog likvidirao, ali su oba puta bili ometeni, jednom zbog prisustva 
policije u neposrednoj blizini, a drugi put iz njima poznatog razloga, 



 
čime bi pod tačkom V-1 izreke presude optuženi B.K. zv. „B.“ počinio krivično djelo 

Organizirani kriminal iz člana 342. stav 3. Krivičnog zakona Federacije Bosne i Hercegovine u 
vezi sa krivičnim djelom Ubistvo iz člana 166. stav 1. u vezi sa članom 28. i članom 33. 
Krivičnog zakona Federacije Bosne i Hercegovine, a optuženi A.H. zv. „Č.“ krivično djelo 
Organizirani kriminal iz člana 342. stav 2. Krivičnog zakona Federacije Bosne i Hercegovine u 
vezi sa krivičnim djelom Ubistvo iz člana 166. stav 1. u vezi sa članom 28. i članom 33. 
Krivičnog zakona Federacije Bosne i Hercegovine, a optuženi B.K. zv. „B.“ pod tačkom V-2 
izreke presude krivično djelo Organizirani kriminal iz člana 342. stav 3. Krivičnog zakona 
Federacije Bosne i Hercegovine u vezi sa krivičnim djelom Pripremanje krivičnog djela iz člana 
339. Krivičnog zakona Federacije Bosne i Hercegovine. 
 

Na osnovu člana 203. stav 1. Zakona o krivičnom postupku Federacije Bosne i 
Hercegovine troškovi krivičnog postupka u ovom dijelu, u kojem su optuženi oslobođeni od 
optužbe, padaju na teret budžetskih sredstava. 

 
 

 


